
2. Ille ductor
Et instrúctor
Adsit mihi Spíritus,
Qui te mundam
Et fecúndam
Fecit esse cælitus.

�R. O María.

3. Illa, inquam,
Ne delínquam,
Me consérvet grátia,
Qua replévit
Te qui flevit
Inter tua bráchia.

�R. O María.

4. Orbis rector,
Et protéctor
Noster clementíssime,
Nos invíse,
Ut elísæ
Convaléscant ánimæ.

�R. O María.

5. Lumen sparge
Tuæ largæ
Super nos cleméntiæ:
Atque mæstis
Da cæléstis
Solámen lætítiæ.

�R. O María.

6. Dei Fili,
Ex hostíli
Serva me fallácia:
Da ut fiam,
Per Maríam,
Tua dignus grátia.

�R. O María.

7. Ob amórem
Et honórem
Matris tuæ tríbue,
Ut cum bonis
Fruar donis
Quiétis perpétuæ.

�R. O María.

8. Te rogámus,
Et laudámus,
Per ipsíus méritum,
Ut ætérni
Nobis regni
Clemens pandas áditum.

�R. O María.


